
Rådmannen si tilråding:

Austevoll kommunestyre viser til saksframstillinga og vedtek slik prioritering av midlar til vedlikehald frå Regjeringa sin tiltakspakke:

Austevoll ungdomsskule – tilrettelegging for rørslehemma

1,5  mill. kroner.

Trolandshamar skule – tilrettelegging for rørslehemma

0,2    ”         ”

Oppussing av tidlegare trygdekontor




0,3    ”         ”

Eidsbøen bufellesskap – tilbygg




0,5    ”         ”

Reparasjon av tak på Kommunehuset




0,2    ”         ”

Uføresette kostnader






0,3    ”         ”

Austevoll kommunestyre vedtek at bruk av auka frie inntektene kr. 1.021.000,- vert utsett i påvente av ein nærare vurdering av budsjettet for 2009. 

"KRISEPAKKEN" OG VEDLIKEHALD AV KOMMUNALE BYGG OG ANLEGG 

Regjeringa la 26.01.2009 fram sin tiltakspakke for kommunesektoren.  Av denne går det fram at Austevoll kommune får følgjande tilskot:

Vedlikehaldstilskot fordelt etter innbyggjartal
  kr.   2.973.000

Frie inntekter etter kostnadsnøkkelen


  kr.   1.021.000

Skattekompensasjon fordelt etter kostnadsnøkkelen    kr.   1.074.000

Skattekompenasjonen er kompensasjon for pårekna svikt i skattteinntektene for 2009.

I samband med rekneskapsavslutning for 2008 og rapport om budsjettstoda for 2008 kan det vera grunnlagt for å få ei nærare vurdering av budsjettet for 2009.  Rådmannen vil difor tilrå at auka frie inntekter ikkje vert disponert no, men utsett inntil vidare.

Samandrag av aktuelle vedlikehaldsprosjekt og andre innmelde tiltak:

	Tiltak
	Kostnadsoverslag

	”Nyebygget” Kommunehuset – skifting av tak
	          750.000

	”Gamlebygget” Kommunehuset – reparasjon
	          100.000

	”Gamlebygget” Kommunehuset – nytt tak
	          750.000

	Småtun barnehage – grøfter og fylling
	          250.000

	Kommunale vegar – oljegrusing
	       7.000.000

	Kommunale kaier – vedlikehald
	       2.000.000

	Austevoll ungdomsskule – tilrettelegging for rørslehemma
	       1.500.000

	Trolandshmar skule – tilrettelegging for rørslehemma 
	       1.700.000

	Trolandshamar skule – tilrettelegging for rørslehemma – minimum
	          200.000

	Trolandshamar skule – skriv frå rektor
	Ikkje kostnadsrekna

	Kolbeinsvik skule – skriv frå rektor
	Ikkje kostnadsrekna

	Selbjørn skule – diverse på leikeområde
	

	Andre kommunale bygg – diverse vedlikehald
	Ikkje kostnadsrekna

	Vinnes gravplass – utviding
	Ikkje kostnadsrekna

	Gang – og sykkelveg i bustadfelt
	Ikkje kostnadsrekna

	Gang- og sykkelveg Solesvik-Bekkjarvik (riksveg)
	Ikkje kostnadsrekna

	Storebø pleie- og omsorgsenter – sjå notat frå helse- og sosialsjef
	Delvis kostnadsrekna


Ovannemnde summar er overslag og må kvalitetssikrast før det vert henta inn tilbod og arbeid sett i gong.

Etter mange år med alt for lite pengar til vedlikehald og investeringar har kommunale bygg og anlegg forfalle og treng sårt til oppussing og i tillegg til akutt vedlikehald.

Det vert også vist til notat frå Helse og Sosialsjefen vedrørande utbygging av Storebø pleie- og omsorgsenter/rehabilitering. Og til skriv frå Trolansdshamar skule og Selbjørn skule, som ligg ved.  
”Nyebygget” Kommunehuset
Kommunehuset har i 2008 fått bra vedlikehald og oppussing av fasader, og det vert no innreia til nytt NAV kontor i ”nyebygget” Ved inspeksjon/reperasjon av taket på dette bygget viser det seg at det er store hol i taket som gjer at taket lek, og har gjort skade og vil gjera meir skade om det ikkje vert skifta snart – . Taket er av eternitt og det er mange hol i taket i tillegg til at eternitten er morken. Eternitt er spesialavfall. 

Taket må skiftast så fort som mogeleg!
Stipulert kostnad kr. 500.000 til 600.000+ mva

”Gamlebygget” Kommunehuset

Taket på det ”gamle”bygget må også gjerast noko med då vinden ”røysar” takpannene kvar gong det er stiv kuling. Her må vi i alle høve festa dei pannene som er att på taket, aller helst burde dette også vore skifta til liks med det andre bygget, då det er. Reparasjon må gjerast umiddelbart sjølv om vi går inn for å skifta tak her også.
Stipulert kostnad reparasjon:  kr.  50.000  til  80.000+ mva 
Stipulert kostnad Nytt tak:      kr.500.000 til 600.000+ mva
Småtun Barnehage

Uteområdet i Småtun må oppgraderast med nye grøfter og heving av terrenget slik at ”dammen” som no vert danna når det regnar vert fjerna, og uteområdet vert tørka ut slik at det ikkje vert gjørme av det ved bruk.

Stipulert kostnad Nye grøftar og påfylling av masse kr. 150.000 til 200.000 + mva

Kommunale vegar:

Dei fleste kommunale vegane er i dårleg forfatning og det er 43 km. kommunal veg. Normalt sett burde det vore asfaltert ca. 5 km. kvart år. Det har ikkje vore nyasfaltering av kommunale vegar på mange år slik at vi har eit etterslep her av dimensjonar, som er vanskeleg å stipulera utan at det vert synfaring på alle vegar. Etter dei meldingar vi har fått inn frå brukarane og etter samtaler med brøytarane, er dette ein stor jobb der vi bør bruka svært mykje midlar. I tillegg er det parkeringsplasser for eksempel ved den nye gravplassen som burde vore asfaltert. I tillegg må det klippast langs alle kommunale vegar

Vi burde ha asfaltert minimum 20.000 m2. i år  stipulert til kr. 7 mill.

Kommunale kaier:

Her er det det same som har skjedd som på kommunale vegar, kanskje endå verre – kaiane har vore gløymde og kommunen har eit stort ansvar når det gjelder kvalitet og sikkerhet på desse kaiane, berre det å få ettersyn på desse kaiane vil kosta ein god del. Før dette er gjort må vi stipulera grovt:

Stipulat - kommunale kaier  2 mill
Tilrettelegging for bevegelseshemma på Austevoll ungdomsskule og på Trolandshamar skule.

Kostnad Austevoll ungdomsskule
1.5 mill

Kostnad Trolandshamar skule 1.7 mill. evt minimumsløysing til kr. 200.000

Trolandshamar skule:

Viser til vedlagt notat frå rektor.

Kolbeinsvik skule:

Viser til vedlagte notat frå rektor.
Leikeområde skule og barnehage:

Selbjørn skule har eit leikeområde som er avgrensa innafor ca 40 x 20 meter. Her er det i dag 10 leikeapparat (eitt er fjerna). Leikeapparata har litt ulik storleik, men i snitt vil det truleg gå med litt over eit billass med sand til kvart apparat. Har nyleg kjøpt til eit mellomstort apparat. Det gjekk akkurat eitt lass – ca. kr. 7000,-. Det vil vera behov for ca. 100.000,- til sand under leikeapparat på Selbjørn. Tre leikeapparat må utbetrast, og dette vil truleg kosta 15-20.000,-. Sand må skiftast/supplerast med jamne mellomrom. Fallmatter er eit anna alternativ. Dei er monaleg dyrare, men varer lenge. Tenkjer vi langsiktig økonomi er fallmatter å tilrå. Dei krev dessutan lite vedlikehald. Ein kombinasjon av fallmatter og sand kan òg vera aktuelt. 
Det samme vil gjelde generelt for alle skulane og barnehagen.
Andre bygg i kommunal eige:

Diverse pålegg som er gjeve til kommunale bygg, m.a. branndokumentasjon

Gravplasser: Det er minst ein gravplass som snart treng utviding om kort tid og det er gravplassen på Vinnes.

Gang- og sykkelvegar/fortau.
Viser til skriv av  28.01.2009 frå bebuarane  på strekninga Solvesvik-Bekkjarvik.  Dette er ei stor sak som kostar meir enn det som ligg i tiltakspakken.  Vegen er og riksveg.

"KRISEPAKKEN" OG UTBYGGING AV STOREBØ PLEIE- OG OMSORGSENTER/REHABILITERING AV SELBJØRN PLEIE- OG OMSORGSENTER – NOTAT FRÅ HELSE- OG SOSIALSJEF 

Viser til ordføraren sitt notat av 02.01.09  (sak 08/00001)

Vi har ikkje detaljerte teikningar for 2. byggetrinn av Storebø PO-senter. Det vi har er ein situasjonsplan der mogleg framtidig utbygging er teikna inn. Vidare har vi eit detaljert romprogram, og vi har detaljerte teikningar av tilsvarande avdelingar med 8 plassaer.

Situasjonsplan og romprogram legg eg i posthylla til deg.

Det må lagast detaljerte teikningar og anbudsdokumentasjon før vi kan setja prosjektet ut på anbud. Dette antar eg at arkitektfirma Bjerk & Bjørge kan gjera på kort varsel. Men realistisk sett må det påreknast ei viss planleggingstid, og om det vil la seg gjera å få i gong eit eventuelt byggeprosjekt som sysselsetjingstiltak i inneverande år er eg usikker på.

Når det gjeld utviding av sjukeheimen, så er det i romprogrammet sett opp 2 bugrupper på 8 pasientrom, til saman 16 plassar. Bruttoarealbehov er sett opp med 880kvm. I tillegg er det mogleg å leggja til rette/utnytta ein underetasje med tilsvarande areal, men det er ikkje sikkert ein vil vera tent med å nytta denne til pasientrom. (Etter mitt syn bør ein av drifsomsyn vurdera å auke talet på pasientrom pr. avdeling til 10.)

Gjennom Husbanken kan kommunen få direkte finansiert gjennom eit investeringstilskot inntil 30% av anleggskostnadene opptil kr. 600.000,- pr sjukeheimsplass. For omsorgsboliger kan ein få finansiert inntil 20% opptil kr 400.000,- pr bustad.

Tilgangen på slik finansiering er avhengig av prioritering (fylkesmannen) og av Husbankregionen sin låneramme.

Ut frå den informasjonen eg har innhenta så varierar byggekostnadene mykje, frå 20 – 35.000 kroner pr. kvm. Ein stipulering vil ut frå dette kunne liggja på kr 25.000,- pr kvm.

På bakgrunn av ovanståande har eg sett opp følgjande anslag:

	Planleggingskostnader (5% av byggekostnad)
	kr     1.100.000,-

	Byggekostnader tilbygg 16 sjukeheimsplassar 880 kvm a kr 25.000,-
	kr   22.000.000,-

	Grunnarbeid/underetasje 880 kvm a kr ?????????
	??????????????

	Inventar/utstyr (7% av byggekostnad)
	kr     1.540.000,-

	Uføresett/sikring  (10% byggekostnad)                                            
	kr     2.200.000,-

	Sum kostnader inkl mva:
	kr   26.840.000,-

	Investeringstilskot gjennom Husbanken (600.000 x 16)
	kr     9.600.000,-

	Refusjonsmidlar Bakkasundsbrua
	?

	Salsinntekter (sal av kommunale eigedomar)
	?

	Lån – (evt tilskot frå ”krisepakke”)
	kr   10.530.000,-

	Momsrefusjon 25%
	kr     6.710.000,-

	Sum finansiering
	Kr  26.840.000,-


Ifølgje økonomisjefen er refusjonsmidlar Bakkasundsbrua i budsjettet for 2009 nytta til nedbetaling av lånegjeld med 4.750.000,- og finansiering av investeringar med 250.000 kroner. Venta inntekter av eigedomssal er og disponert i budsjettet. 

Når det gjeld det framtidige behovet for sjukeheimsplassar, så er det som kjent avhengig av mange faktorer. Demografisk utvikling/talet på eldre er ein faktor, men organisatoriske forhold har og betydning.

I målgruppa 80+  var det i Austevoll kommune 216 personar pr 01.01.08. SSB sin siste folketalsprognose tilseier at dette talet vil halda seg stabilt, ja faktisk gå noko ned fram til 2020. Deretter og fram til 2030 vil talet auka til 307.

Austevoll har i dag 52 sjukeheimsplassar/plassar i omsorgsbustad med fast heildøgnsbemanning i eldreomsorga (utanom Eidsbøen bufellesskap). I forhold til ovannemnde målgruppe har vi såleis ei ”sjukeheimsdekning” på ca 24%. Eit statleg måltal som har vore nytta ligg på 25%. I praksis viser det seg at vi i dag akkurat greier å dekka etterspurnaden (behovet?) etter heildøgnsplassar, men vi skulle hatt noko fleire plassar å gå på i periodar, særleg m.o.t. korttids- og rehabiliteringsplassar.

Dersom vi i framtida skal oppretthalde tilsvarande behovsdekning som i dag, så må vi på eit eller anna tidspunkt i perioden 2020 – 2030 minst ha 76 sjukeheimsplassar/plassar for heildøgnsomsorg. Eg trur siktemålet bør vera 80 plassar. Det betyr at vi må byggja ut med 24 plassar, og samstundes behalda dei vi har. Dette skal det vera mogleg å få til på Storebø, men kanskje ikkje på eitt plan.

Dersom vi skal samla all sjukeheimsdrift/døgntilbod på Storebø, må vi erstatta dei 20 plassane på Selbjørn med nye, og byggja ut med 44 plassar. (Dei 6 plassane i omsorgsbustadene Soltun kan evt inngå i dette) Om dette er mogleg å få til på Storebø på ein driftsmessig fornuftig måte må vi eventuelt sjå nærare på saman med arkitekt.

Dersom det er mogleg å få til noko på kort sikt på Storebø ved hjelp av t.d. ”krisepakka”, så er det viktig at vi gjer det på ein måte som vi kan byggja vidare på seinare i tråd med behovsutviklinga.

Elles vil eg trekka fram rehabiliteringsprosjektet for eldste delen av Selbjørn pleie- og omsorgsenter. Her har kommunestyret sett av planleggingsmidlar i år, og i økonomiplanen er det sett opp midlar til gjennomføring neste år. Dette prosjektet bør vi også vurdera å forsera når vi kjenner innhaldet i ”krisepakka” frå Regjeringa. 

Rådmannen si tilråding:

Austevoll kommunestyre vedtek at 1,0 mill. kroner til IT-utstyr vert teke inn att i investeringsbudsjettet for 2009, finansiert ved salsinntekter.  
Saksdok :
1.   Investeringsbudsjett 2009.

2.   Vedtak i kommunestyresak 138/08.  
Bakgrunn:

Austevoll kommunestyre hadde i møte 15.12.2008, under sak 138/08, føre budsjett for 2009, herunder investeringsbudsjett for 2009.

Når det gjeld investeringsbudsjettet vart det gjort følgjande samrøystes vedtak:


Investeringsbudsjettet vert berre lag inn det som er påkrevd for å dekka pålegg frå 


eksterne etater som Arbeidstilsynet.  I tillegg kjem det som er sjølvfinansierande som 

kjøp av areal til båtplassprosjekt og regulering/utbygging av dette. 

Etter kommunestyret sitt vedtak står då att følgjande løyvingar:

Austevoll ungdomsskule – restfinansiering

kr.  5.000.000,-

Steinfylling Indreholmsundet og planlegging

kr.     500.000,-  .

Desse løyvingane var dermed teken ut av formannskapet sitt framlegg:

Storebø skule





kr.  14.000.000,-

Selbjørn skule





kr.    4.000.000,-

Småtun barnehage – planlegging


kr.       200.000,-

IT-utstyr





kr.    1.000.000,-

Selbjørn pleie- og omsorgsenter – planlegging
kr.       200.000,-

Ombygging av skulekontor i samband med NAV
kr.       500.000,-

Eidsbøen bufellesskap – tilbygg


kr.      500.000,-

Vurdering:

Austevoll kommune har over lang tid arbeidd mot å få på plass eit turnusprogram.   Dette for å effektivisere arbeidet bør dette inn i budsjettet att.  Det må og kvart år skiftast ut gamle PC-er.

Tiltaka som er teken ut av budsjettet kan koma med att når Regjeringa sin tiltakspakke skal disponerast.  I alle høve tiltak som gjeld vedlikehald, oppgradering og rahabilitering av kommunale bygg og anlegg (truleg ikkje planleggingsmidlar eller IT-utstyr).  

Den opphavelege summen til IT-utstyret var tenkt nytta til:

Acos Web sak

ASPIT – programdel

Arbeidsstasjoner for elevar

Turnusprogram

Arbeidsstasjonar i administrasjonen  
Samla kostnad for ovannemnde er kostnadsrekna til om lag 1,8 mill. kroner.  Av dette vil 808.000 kroner verta finansiert ved unytta løyving for 2008.  Det er dermed i alle høve midlar til Acos Web sak, som skal finansierast av oppsparde fondsmidlar frå ”overskot” på kommunale avgifter.

Det vert elles vist til eiga sak om disponering av midlar frå Regjeringa sin tiltakspakke.

